
Envideo

Agropec 2026 abordou os principais retos para o
futuro e a eficiencia das ganderias de leite

As restricions vixentes impediron este ano a celebracién do tradicional Concurso Nacional da Raza Frisona
en Agropec. Coincidindo coas datas previstas para o certame, Conafe e Ascol organizaron no seu lugar ddias
xornadas técnicas centradas no futuro e na eficiencia das ganderias de leite, nas que tamén participou o equipo

de Vaca Pinta.

imposibilidade de celebrar
Aeste ano o Concurso Nacio-
nal da Raza Frisona, debido
as limitacions establecidas pola

Dermatose Nodular Contaxiosa,
levou a Conafe e Ascol a formular
unha programaciéon alternativa

coincidindo coas datas nas que es-
taba previsto desenvolver o certa-
me na 40.* Feira do Campo e das
Industrias Agricolas, Gandeiras,
Forestais e Pesqueiras. O resulta-
do foron duas xornadas técnicas,
“Sementando futuro gandeiro” e
“Claves para unha ganderia mais
eficiente”, que reuniron en Xixoén
técnicos, representantes de dis-
tintas entidades e gandeiros para
abordar algtns dos principais retos
aos que se enfronta o sector.
Durante as duas sesions tra-
tdronse cuestions como a remuda
xeracional, a dixitalizacién, a iden-

tificacion electronica, a xendmica,
a alimentacion, a robotizacion, a
monitorizacién ou a intelixencia
artificial, cunha ampla presenza
de xente nova entre o publico. O
equipo de Vaca Pinta participou na
conducion das xornadas e moderou
duas das mesas redondas incluidas
no programa.

A directora xeral de Ganderia e Sa-
nidade Animal do Principado de As-
turias, Rocio Huerta, abriu a primeira
xornada cunha breve intervencion na
que se referiu, entre outras cuestions,
4 importancia da bioseguridade ante
0S novos retos sanitarios, 4 remuda
xeracional e a4 necesidade de analizar
con rigor a viabilidade dos proxectos
antes de acometer unha incorpora-
ciéon ou un investimento. As axudas,
apuntou, son un apoio, pero non po-
den substituir unha boa planificacién
empresarial.

A continuacién, Alfredo Zavala,
responsable de Tecnoloxia de MSD
Animal Health en Asturias e Canta-
bria, abordou as posibilidades que
ofrece a identificacion electrénica.
Fronte & consideracién do crotal
como unha obriga, presentouno
como unha ferramenta que permi-
te dispofier de informacion fiable,
reducir erros, axilizar tarefas e me-
llorar a trazabilidade.

A través de lectores e aplicacions,
explicou, pddense xerar listaxes de
animais, rexistrar vacinacions, tra-
tamentos, diagnosticos de xesta-
cién ou inseminacions e establecer
alertas para localizar con rapidez
0s animais sobre os que é necesa-
rio actuar. A sta principal mensaxe
foi que o valor destas ferramentas
non estd s6 en recoller informa-
cion, senon en utilizala para tomar
decisions.



COOPERACION, TECNOLOXIA EREMUDA
A mesa redonda “O papel das coo-
perativas agroalimentarias no futuro
do sector”, moderada por Maria Me-
lle, xornalista de Vaca Pinta, reuniu a
Rubén Hidalgo, director de Investi-
mento e Impacto de Central Lechera
Asturiana; Rubén Lépez, responsa-
ble de Innovacién e Sanidade Animal
de Campoastur e do programa Cam-
poastur Next, e Eva Pando, directora
da Fundacion Caja Rural de Asturias.

Os tres participantes coincidiron
en sinalar que a remuda xeracional
non depende sé da rendibilidade das
explotacions, senén tamén de facto-
res como a formacién, a innovacion,
0 acceso a novas tecnoloxias e un-
has condiciéns de traballo que fagan
atractiva a actividade para os mozos.

Hidalgo repasou algunhas das li-
fias de innovacién desenvolvidas
desde Central Lechera Asturiana en
ambitos como o benestar animal, a
saude do solo, a descarbonizaciéon ou
a remuda. Tamén defendeu a impor-
tancia de establecer alianzas entre
entidades e empresas tecnoloxicas
para facilitar a chegada de novas so-
lucions ao sector.

Pando incidiu en que o mantemen-
to do territorio estd ligado 4 exis-
tencia de actividade econémica e de
persoas que queiran seguir vivindo
nel. Neste contexto, referiuse a Pa-
raiso Natural Impact, unha iniciativa
impulsada xunto con Central Leche-
ra Asturiana para investir en empre-
sas innovadoras capaces de xerar
actividade e achegar tecnoloxia ao
medio rural.

Pola sta banda, Rubén Lépez ex-
plicou a experiencia de Campoastur
Next, un programa de formacion e ac-
tividades dirixido a mozos vinculados
coa ganderia. A iniciativa desefiouse
a partir das sias propias demandas,
entre as que apareceron cuestions
relacionadas coa formaciéon empre-
sarial, a tecnificacion e a posibilidade
de dispofier de madis tempo libre.

A conciliacion tivo un peso des-
tacado no debate. Os participantes
defenderon que a introducion de
tecnoloxia non debe formularse s6
desde o punto de vista produtivo, se-
nén tamén como unha via para or-
ganizar mellor o traballo e mellorar
a calidade de vida de quen traballa
nas ganderias.

Representantes de Central Lechera Asturiana, Fundacién Caja Rural de Asturias e Campoastur analizaron o papel

da cooperacién, a innovacién e a formacion para afrontar a remuda xeracional no sector

Alfredo Zavala

Pablo Piiieiro

Mozos gandeiros con traxectorias e puntos de partida diferentes compartiron as siias experiencias sobre

incorporacion, modernizacion, investimento e organizacién do traballo

EXPERIENCIAS DE MOZOS GANDEIROS
A remuda tivo continuidade nunha
segunda mesa, moderada por Mo6-
nica Ferndndez, directora de Sector
Primario e Agroalimentacién de Caja
Rural de Asturias, na que participa-
ron mozos con traxectorias e puntos
de partida moi diferentes.

Placido Mayo, de Casa Patron,
explicou a transformacion dunha
granxa familiar que pasou de muxir
arredor de cen vacas en sala a tra-
ballar con catro robots e unhas 210
vacas en producion. A falta de man de
obra foi un dos motivos que impulsa-
ron esa modernizacion.

Julidn Rodriguez, de Ganaderia
Flora, sinalou que sempre tivo cla-

ro que queria continuar no sector e
destacou a utilidade de visitar outras
explotacions, cofiecer distintos siste-
mas e extraer deles ideas que despois
poidan adaptarse a cada realidade.

Arturo Alvarez, de Ganaderia
Rato, achegou unha experiencia di-
ferente. Criado en Xixon, acabou in-
corporandose 4 granxa da familia da
stia muller. A hora de falar de inves-
timentos, defendeu a necesidade de
avanzar con prudencia, facer nime-
ros e evitar comprometer o futuro da
explotacion con proxectos que non
tefan unha base sélida.

Tamén participaron mozos sen
un negocio familiar de partida que,
despois de traballar en servizos de »

substitucion, estan valorando a posi-
bilidade de acceder a unha ganderia
propia. Os seus casos permitiron in-
troducir cuestions como o acceso a
granxas, a formacion, o investimen-
to inicial ou a importancia de con-
tar con acompaiamento técnico e
financeiro.

A xornada completouse cunha
intervencion de Pablo Pineiro, res-
ponsable de MSD Animal Health en
Asturias e Cantabria, centrada nas
posibilidades da intelixencia artifi-
cial. Mostrou distintas aplicacions xa
disponibles para consultar e organi-
zar informacion, interpretar docu-
mentos ou apoiar tarefas de xestion,
e defendeu que o seu uso ird ganan-
do presenza tamén nas ganderias.
Pifieiro volveu intervir sobre esta
materia durante a segunda xornada.

Ademais, na clausura da primeira
sesi6n, José Emilio Garcia, presi-
dente de Ascol, dirixiu unha men-
saxe especialmente centrada nos
mozos presentes. Recordou que el e a
stia muller comezaron con cinco va-
cas en 1985 e repasou algunhas das
dificultades que atoparon daquela,
desde os investimentos e os créditos
ata unhas condicions de traballo moi
distintas as actuais. Garcia destacou
que quen se incorpora hoxe dispon
de madis tecnoloxia, mecanizacion,
asesoramento e unha ampla rede de
cooperativas e entidades de apoio, e
animounos a aproveitar eses recur-
sos e a manter a ilusién polo sector.
“Se vos gusta a ganderia, apostade
por ela, que ten futuro”, concluiu.

MORFOLOXIA, XENOMICA E
ALIMENTACION

O programa do sdbado centrouse en
cuestiéns vinculadas coa eficiencia das
explotaciéns. Santiago Mato, xefe do
Departamento de Morfoloxia de Conafe,
analizou a relacion entre conformacion,
producion e lonxevidade a partir de da-
tos de preto de 900.000 vacas.

Os resultados mostraron diferen-
zas relevantes en producion vitalicia
entre os distintos grupos de cualifica-
cién. Mato recordou que a morfoloxia
non determina por si soa a calidade
dunha vaca, na que intervefien tamén
factores como a producion, a fertili-
dade ou a saude, pero defendeu o seu
papel para conseguir animais funcio-
nais, lonxevos e eficientes.

Sofia Alday, directora xerente de
Conafe, abordou despois a importan-
cia que adquiriu a xenémica dentro

José Emilio Garcia

do programa de cria da raza frisona.
Esta ferramenta permite dispofier de
informacién a idades moi temperds
e adiantar decisions sobre seleccion,
descartes e apareamentos.

Alday insistiu, non obstante, en que
o xenotipado non substitie o control
leiteiro, a cualificacion morfoloxica
nin o resto de datos recollidos nas
granxas. Toda esa informacién, expli-
cou, compleméntase e permite traba-
llar con maior precision. O obxectivo
non debe centrarse en maximizar
caracteres illados, senén en buscar
un equilibrio entre producién, saude,
fertilidade, lonxevidade e eficiencia.

Tras isto, Carlos Martin, do servi-
zo técnico de Ruminantes de Cargill,
trasladou a andlise & alimentacion e
4 conta de resultados. Partiu dunha
idea bdsica: a ganderia debe xestio-
narse como unha empresa e, para
iso, é imprescindible cofiecer os cus-
tos, establecer obxectivos e analizar
os resultados.

Sofia Alday

Santiago Mato

Na sda intervencion repasou cues-
tiéns como a calidade e conservacion
das forraxes, a inxestion, o confort,
a recria, a saude ou a necesidade de
manter protocolos estables de traba-
llo. Tamén insistiu en que o resultado
dunha racién non debe medirse s6
pola producién a curto prazo, senéon
tendo en conta a saude e a lonxevida-
de dos animais.

A continuacion, Luis Cardo, vete-
rinario e asesor de ganderias, cen-
trouse na implantacion de robots de
muxido. Sublifiou que estes equipos
non deben entenderse como unha
sala convencional na que a vaca aco-
de soa a muxirse, sen6n como un sis-
tema que modifica o comportamento
do rabafo e obriga a adaptar instala-
ciéns, trafico, alimentacién e manexo.

Por tltimo, Marta Isabel Vicente,
do servizo técnico de SenseHub de
MSD Animal Health, pechou este blo-
que cunha intervencién dedicada &
monitorizaciéon desde as primeiras »

Marta Isabel Vicente

etapas da recria ata a vida produtiva.
A medida que aumenta o tamaifio das
explotacions, sinalou, resulta mais di-
ficil manter a observacion individual
de cada animal.

Neste contexto, os sistemas de mo-
nitorizacion permiten detectar cam-
bios no comportamento, satide, repro-
ducién ou resposta ao estrés por calor
e axudan a anticiparse a posibles pro-
blemas. Vicente insistiu tamén nunha
das ideas repetidas ao longo das daas
xornadas: o reto non consiste en dis-
pofier de mdis datos, senén en que se-
xan fiables e ttiles para actuar.

RETOS E OPORTUNIDADES PARA A
GANDERIA QUE VEN

A Ultima mesa redonda, “A ganderia
que vén: retos e oportunidades”, es-
tivo moderada por Gemma Martinez,
xornalista de Vaca Pinta. Nela parti-
ciparon Manuel Sandamil, gandei-
ro e presidente de Conafe; Andrés
Planillo, gandeiro e presidente da
Asociacion Frisona de Navarra; An-
gel Revilla, responsable da Unidade
de Ruminantes e Tecnoloxia de MSD
Animal Health, e Luis Cardo.

Entre os principais retos aparece-
ron a remuda xeracional, a dispo-
fiibilidade de man de obra, o custo
das materias primas, a producion de
forraxes, a carga administrativa e a
xestion dunha cantidade cada vez
maior de informacion.

O debate volveu tamén sobre a in-
fluencia da tecnoloxia na calidade de
vida. Revilla defendeu que a mellora
das condiciéns de traballo, xunto coa
rendibilidade e unha mellor conside-
racion social da profesion, pode con-
tribuir a que mdis mozos consideren
atractiva a actividade. Planillo apun-
tou que as novas xeracions parten

A ultima mesa reuniu a gandeiros e técnicos para debater sobre remuda xeracional, man de obra, custos,

tecnoloxia e xestion de datos na granxa

A evolucion dos custos e dos mer-
cados internacionais ocupou ou-
tra parte da conversa. Neste punto,
Cardo defendeu a necesidade de
distinguir entre os factores sobre os
que unha explotacién pode actuar e
aqueles que quedan féra do seu al-
cance. Fronte a cuestiéons externas,
sinalou, as ganderfas ainda contan
con marxe para mellorar aspectos
como a utilizacién dos datos, a pro-
ducion de forraxes ou a organizacién
dos seus procesos.

Os participantes coincidiron tamén
en destacar o nivel técnico alcanzado
por moitas granxas espafiolas e as
posibilidades que abren ferramentas
como a xenoémica, a monitorizacion,
a intelixencia artificial ou a automa-
tizacion. O reto, apuntaron, estard en
integrar ben esas ferramentas e con-
vertelas en melloras reais de xestion
e competitividade.

A programacioén finalizou coa en-
trega de recofiecementos de Conafe
a distintas ganderias polos seus re-
sultados nos indices ICO e IMET,
cualificacion e producion vitalicia. m

RECONECEMENTO GANDERIA

MELLOR GANDERIA POR ICO SATAGOSTO DARRIBA
SEGUNDA MELLOR GANDERIA POR 1CO GB GANDERIASC
TERCEIRA MELLOR GANDERIA POR 1CO FINCA MOURISCADE
MELLOR GANDERIA POR IMET LEITE SATAGOSTO DARRIBA
MELLOR GANDERIA POR IMET QUEIXO VALLS - GOL SCP
MELLOR GANDERIA POR IMET PASTO CASA PAULINO
MELLOR GANDERIA POR IMETECO CASAARAGUXO
MELLOR GANDERIA CRIADORA POR CUALIFICACION MANTONO HOLSTEIN

SEGUNDA MELLOR GANDERIA CRIADORA POR CUALIFICACION

BADIOLA HOLSTEIN

ademais con maior facilidade para TERCEIRA MELLOR GANDERIA CRIADORA POR CUALIFICACION BAIXO HOLSTEIN SC

trabfillar con ferramentas dixitais e MELLOR GANDERIA POR PRODUCION VITALICIA LANAVE SC

xestionar datos. SEGUNDA MELLOR GANDER{A POR PRODUCION VITALICIA SATARENAS N° 3919
TERCEIRA MELLOR GANDERIA POR PRODUCION VITALICIA SATLLUISA

Mantoiio Holstein, mellor ganderia criadora por

Badiola Holstein, segunda mellor ganderia criadora

cualificacion por cualificacion

GB Ganderia SC, segunda mellor ganderia por ICO

RUMEN SPECIFIC

Levucell @9

precision natural

“TOUUctvidad uci rcourio

ISLEUITICTNIIACION/RgUcicCric

LEVUCELL SC, levadura viva especifica para el rumen,

le ayuda a optimizar las dietas de alimentacion de

precision. Su efecto predecible sobre la liberacién L I I @
de energia de la fibra permite integrarla facilmente evu Ce

en sus modelos de formulacién para mejorar la Rumen Specific Yeast

eficiencia alimentaria. La ciencia lo demuestra.
LEVUCELL SC. Ninguna otra levadura funciona igual. @
LALLEMAND AN{MAL NUTRITION

*Basado en la reduccion del coste de alimentacién por kg de leche producida.
No todos los productos estdn disponibles en todos los mercados ni todas las alegaciones estdn permitidas en todas las regiones.

